
Salam Sejahtera, Salam Malaysia MADANI, Salam Segulai Sejalai.

1.

Terlebih dahulu, saya merakamkan penghargaan kepada Menara
Asia atas undangan ke majlis ini. Tahniah kepada YBhg. Dato’ Seri
Saiful Nizam dan seluruh pasukan Menara Asia atas pembangunan
MENARABENA, serta penghargaan kepada CIDB Holdings, CIDB

Malaysia dan semua pihak yang menjayakan inisiatif ini.

. Industri pembinaan kini berhadapan dengan pelbagai cabaran,

khususnya pengurusan kos, pematuhan spesifikasi bahan dan
penyiapan projek mengikut jadual. Justeru, pendigitalan menjadi
keperluan penting bagi meningkatkan kecekapan, produktiviti dan

daya saing industri.

Kerajaan terus memberikan perhatian terhadap transformasi digital
sektor pembinaan. Kerjasama strategik antara kerajaan dan industri
amat penting bagi memastikan pembangunan teknologi
menghasilkan penyelesaian yang praktikal serta memenuhi

keperluan sebenar industri.

. Dalam hubungan ini, MENARABENA berpotensi menjadi platform

yang menghubungkan kontraktor, pengilang, pembekal dan
pemaju, sekali gus memudahkan akses maklumat, memperkukuh
kerjasama serta meningkatkan kecekapan rantaian bekalan

pembinaan.

Kejayaan pendigitalan turut memerlukan tenaga kerja yang
berkemahiran dan bersedia menerima perubahan. Oleh itu, latihan,
bimbingan serta sokongan penggunaan teknologi perlu diperkukuh

bagi memastikan manfaatnya dapat dinikmati secara menyeluruh.



. Saya berharap MENARABENA dapat memperkasa pengilang dan
pembekal tempatan dengan memperluas peluang perniagaan, di
samping membuka akses kepada pasaran antarabangsa serta
memperkenalkan produk, teknologi dan kepakaran Malaysia ke

peringkat global.

. Dalam memperluas akses pasaran, aspek kualiti, standard dan
pematuhan tidak boleh dikompromi. Ketepatan maklumat produk,
kejelasan  spesifikasi, kebolehpercayaan pembekal serta
keselamatan data perlu diberikan keutamaan bagi menjamin

keyakinan pengguna.

. Transformasi digital mestilah inklusif dan memberikan manfaat
kepada semua lapisan industri, termasuk kontraktor gred G1 hingga
G7, khususnya kontraktor kecil dan sederhana melalui platform

yang mudah digunakan serta sokongan yang bersesuaian.

. Saya menyeru kontraktor, pengilang, pembekal dan pemaju agar
memanfaatkan MENARABENA bagi meningkatkan kecekapan
perancangan, memudahkan urusan perolehan serta memperkukuh

jaringan perniagaan dan daya saing industri pembinaan negara.

Kementerian Kerja Raya akan terus menyokong
pembangunan industri pembinaan yang produktif, berkualiti dan
mampan. Semoga MENARABENA menjadi pemangkin kepada
inovasi, kerjasama strategik dan pertumbuhan industri pembinaan

Malaysia di peringkat domestik serta antarabangsa.



11. Dengan sukacitanya, saya dengan ini merasmikan
MENARABENA, “Digital Platform for the Construction
Industry”.

Sekian, terima kasih.



